
1

Angayiguqula Neyakho 

2

Amadoda amabili ayethatha uhambo olude ngesitimela 
bedabula elase Melika.!
Njengoba uhambo lwabo lwalulude kangako, baqhuba 
isikhathi ngokuxoxa ngayo yonke into eyayifika 
ezingqondweni zabo.!
Bakhuluma ngesimo sezulu.!
Bakhuluma ngezombusa-zwe.!
Bakhuluma ngezinsuku zobuntwana babo, ngemindeni 
yabo nangemishado yabo.!
Ekugcineni ingxoxo yajikela kwezenkolo.!
Omunye wabo wayengakholwa kuNkulunkulu kanti 
omunye wayengumKristu, ethembele kakhulu 
kuNkulunkulu.!
Omunye wayengalifundi iBhayibheli.  Omunye 
wayelifunda njalo.

3

Ingxoxo yabo ngalelolanga yagxila kuJesu Kristu.!
Lendoda engakholwa yabuza kumKristu imibuzo 
ebaluleke kakhulu.  Imibuzo efana nalena:!
Kungani ungumKristu?  Akusiyo into eyenzeka ngoba 
wazithola uzalelwe ezweni lamaKristu?!
UJesu wehluke ngani kwabanye abantu abagqamile 
emhlabeni?!
Ngabe uJesu akagcini yini ngokuba umuntu ofundisa 
ngokuziphatha kahle noma ofundisa ngendlela ethile 
yokuphila?!
Ungaqiniseka kanjani ukuthi uJesu uyikho konke 
lokho athi uyikho?!
Ungaqiniseka kanjani ukuthi uJesu unguNkulunkulu, 
nokuthi isimemo saKhe sokuphila okuphakade 
siyiqiniso na?!
Lemibuzo eyabuzwa esitimeleni ngalolosuku 
olushisayo yayimihle impela.!
UmKristu wayiphendula.!
Angingabazi engqondweni yami ukuthi kukhona 
izimpendulo ezinhle kulemibuzo, futhi ukuzazi 
lezompendulo kusho ukuphila okuphakade.

4

Lomhlaba wethu usuke waba nabantu abadumile 
abaningi.  Abantu abenza lomhlaba waba yindawo 
engcono.

5

Amakhosi, abongameli, abaholi kwezenkolo, 
kwezempi, ososayensi nabadwebi bonke, benze okuhle 
emhlabeni.!
Amagama abo adume umhlaba wonke.

6

Kukhona igama eligqame ukwedlula wonke amanye.!
Nomlando imbala ubalwa ngeminyaka engaphambili 
kokuzalwa kwaKhe nengemuva.!
Igama lakhe uJesu.!
UJesu yilona-gama elidume kunawo wonke 
emlandweni.!
Kodwa ukuzwa-nje ngegama laKhe akufani nokwazi 
ukuthi ungubani ngempela.

7

Kusihlwa-nje ngifisa ukunazisa ngokubanzi ngoJesu 
wasemlandweni - uJesu weBhayibheli.  Masiqale 
ekuqaleni.!
Mhlawumbe uyabuza ukuthi ubani Yena loJesu?  
Wehluke kanjani?  Ngabe kwakungomunye omuntu-nje 
olungile, ofundisa ukuziphatha kahle nokuphila 
ngendlela ethile?!
Abafundi ababili nabo babebuza lemibuzo.

8

Ngesikhathi uJesu ehlangana nabafundi ababili 
endleleni eya e-Emawuse ngosuku lweSonto avuka 
ngalo,

9

Wabatshengisa iziprofetho ezagcwaliseka kulezonsuku 
ezazisanda ukudlula ezimbalwa.

10

(3 slides:  Luka 24:25, 27)!
...O nina eningaqondiyo nenilibele enhliziyweni 
ukukholwa  yikho konke abakushilo abaprofethi!...

11

Wayesethathela kuMose nakubaprofethi bonke,

12

wabachasisela emibhalweni okuqondene naYe.!
Luka 24:25, 27

13

Make sibuke ubufakazi obuqinisa ukuthi uJesu 
unguMesiya.

14

UKUZALWA KWAKHE OKUYISIMANGALISO!
Iminyaka eminingi ngaphambi kokuthi uJesu azalwe 
nguMaria, uIsaya waprofetha:

15

(2 slides:  Isaya 7:14)!
Ngalokho iNkosi uqobo iyakukunika isibonakaliso:

16

Bheka intombi iyakukhulelwa, izale indodana, ibize 
igama layo ngokuthi u Imanuweli.!
Isaya 7:14

17

UJesu unamagama amaningi: uImanuweli, uJesu, 
uMsindisi, uKristu, uMesiya.!
Isiprofetho sika Isaya ngokuzalwa kukaJesu yintombi 
sabhalwa eminyakeni engaphezu kweyi 600 ngaphambi 
kokuzalwa kwaKhe.!
Ingelosi yacaphuna sona lesiprofetho njengobufakazi 
bokuthi uJesu wayenguMesiya.!
Ake sibheke ukuthi ingelosi yakuchaza kanjani 
ukuzalwa kukaJesu nguMariya.

18

(2 slides:  Mathewu 1:18)!
Ukuzalwa kukaJesu Kristu kwaba nje:  unina uMariya 
esemiselwe uJosefa

19

bengakahlangani wafunyanwa ekhulelwe ngoMoya 
oNgcwele.!
Mathewu 1:18

20

INDAWO YOKUZALWA KWAKHE

21

...Betlehema...ngiyakuphunyelwa ngovela kuwe, 
ozakuba ngumbusi kwa Israyeli...!
Mika 5:2!
Yinto efanele ukuqashelwa ukuthi uJesu wazalelwa 
eBetlehema, wona lowo muzi okwaprofethwa ngawo 
iminyaka engu 700 ngaphambi kokuthi kwenzeke.

22

...UJesu wazalelwa eBetlehema laseJudiya...!
Mathewu 2:1!
ITestamente eliSha liyafakaza ngokugcwaliseka 
kwesiprofetho sikaMika.!
UJesu wayengaphezu kokuba yindoda elungile, 
ngaphezu kokuba ofundisa ngokuziphatha noma 
indlela ethile yokuphila.!
WayeyiNdodana kaNkulunkulu eNgcwele.!
Wazalwa yintombi njengoba wayeprofethile uIsaya.!
Wazalelwa eBetlehema njengoba uMika waprofetha.

23

IBhayibheli liveza ngokusobala imininingwane 
ebalulekile empilweni kaKristu kusasele amakhulu 
eminyaka ngaphambi kokuzalwa kwaKhe.!
Leziprofetho zagcwaliseka ncamashe!!
Ngesikhathi uAdamu noEva bewela esonweni, 
uNkulunkulu wayesenalo icebo.!
Uthando lwaKhe lwenza ukuba uJesu - iNdodana 
yaKhe - eze emhlabeni, aphile impilo ephelele waze 
wafele izono zethu.!
Wathatha indawo yethu ukuze sibe nokuphila 
okuphakade uma samukela icebo laKhe lokuba 
uMsindisi wethu.!
Lelocebo libizwa ngokuthi ICEBO LOSINDISO.

24

Eminyakeni engango 2 000 eyedlule, izazi ezaziphuma 
eMpumalanga zafunda izibhalo.!
Zafunda ngenkosi enkulu eyayizovela,  zathola ukuthi 
sekuyisikhathi sokufika kwayo.

25

Zabona ukuthi sekuyisikhathi.  Inkanyezi 
yayiwuphawu lwaleyoNkosi esandukuzalwa.!
Zayithola eBetlehema, zakhothama zakhonza uJesu.

26

(2 slides:  Luka 2:7)!
Wazibula ngendodana, wayembesa, 

27

wayilalisa emkhombeni, ngokuba bantula indawo 
endlini yezihambi.  Luka 2:7

28

Kwakungekho indawo endlini yezihambi, kanjalo 
uJesu walaliswa endaweni yokudlela izinkomo.  
Wazalwa engakwazi ukuzenzela lutho.

29

Unina wayengumuntu omusha onomusa kakhulu 
ngesikhathi ingelosi imtshela ukuthi uzothola 
umntwana oyiNdodana kaNkulunkulu.

30

Noma wayeyiNdodana kaNkulunkulu, 
wayenguNkulunkulu ngokuphelele njengoYise.!
UMpostoli uPawulu uthi wayelingana noNkulunkulu 
kodwa wathatha isimo senceku enziwe ngomfanekiso 
wabantu.

31

(3 slides:  Filipi 2:6)!
Owathi enesimo sikaNkulunkulu akaze asho ukuthi 
kuyinto yokuphangwa ukulingana noNkulunkulu

32

kepha wazidela ethabatha isimo senceku, 

33

enziwe ngomfanekiso wabantu.!
KwabaseFilipi 2:6, 7

34

UJesu wabanjengathi ukuze aphile emhlabeni.!
Kodwa wayemsulwa, ehlanzekile engenachashaza, 
ukuze anikele ngokuphila kwaKhe size sibe nokuphila 
okuphakade.!
Emahoreni angu 24 okugcina kwempilo yaKhe, 
kwagcwaliseka iziprofetho eziningi ezazenziwe 
emakhulwini eminyaka ngaphambili.

35

Ake uthathe UKUKHASHELWA KWAKHE nguJudas. 

36

Yebo, nomhlobo waMi ebengimethemba, obedla 
isinkwa saMi ungiphakamisele isithende sakhe.!
UPetru wabuza uJesu ukuthi ubani owayezomkhaphela.  
UJesu waphendula wathi:

37

...Yilowo engiyakumcwilisela ucezu, ngimnike lona...!
Johane 13:26

38

INHLAWULO EYAKHOKHELWA UMKHAPHELI

39

...Zase zilinganisela inkokhelo yami izinhlamvu 
ezingamashumi amathathu zesiliva.!
Zakariya 11:12

40

(2 slides:  Mathewu 26:14, 15)!
Khona kwasuka omunye wabayishumi nambili othiwa 
uJuda Iskariyothe, waya kubapristi abakhulu

41

wathi:  Niyakunginikani, ngimkhaphele kini, na?  Base 
bemnika izinhlamvu zesiliva ezingamashumi 
amathathu.

42

UKUSHAYWA NOKUHLUKUMEZWA KWAKHE

43

(2 slides:  Isaya 50:6)!
Nganika abashayi umhlane, nezihlathi zami kubo 
abahluthula isilevu

44

angibusithelisanga ubuso bami ekuhlazisweni 
nasekufelweni amathe.!
Isaya 50:6

45

(Mathewu 26:67)!
Base bemkhafulela ngamathe ebusweni, bamdushuza, 
kepha abanye bammukula.!
Mathewu 26:67

46

BABHOBOZA IZANDLA ZAKHE NEZINYAWO 

47

(IHubo 22:16)!
...Izandla zaMi nezinyawo zaMi bazibhobozile.!
IHubo 22:16!
Esevukile ethuneni uKristu, uThomase, omunye 
wabafundi baKhe owangebaza ukuthi uvukile, 
wakhuluma amazwi atshengisa ukuthi izandla 
nezinyawo zikaKristu zazibhotshoziwe nangempela.  
Wathi: 

48

(2 slides:  Johane 20:25)!
..Uma ngingaboni ezandleni zaYo inxeba lezipikili, 
ngifake umunwe wami enxebeni lezipikili,

49

angisoze ngakholwa.!
Johane 20:25

50

WABALWA KANYE NEZONI!
Qaphela ukugcwaliseka kwalesiprofetho ngoKristo 
ngendlela eshaya khona impela:

51

(Isaya 53:12)!
...Yabalwa kanye nezelelesi.!
Isaya 53:12

52

(2 slides:  Marko 15:27, 28)!
Kwabethelwa  kanye naye abaphangi ababili, omunye 
ngakwesokunene nomunye ngakwesokhohlo saKhe.

53

Kwase kugcwaliseka umbhalo othi:  “Wabalwa kanye 
nezoni.”!
Marko 15:27, 28

54

BENZELANA INKATHO NGEZAMBATHO ZAKHE!
Inkosi uDavide washo okwakuyokwenzeka 
ngezambatho zikaJesu iminyaka eyinkulungwane 
ngaphambi kokuba afe uJesu:

55

(IHubo 22:18)!
Babelana izingubo zaMi, benzelana inkatho 
ngesambatho saMi.!
IHubo 22:18

56

(3 slides:  Johane 19:23, 24)!
Amabutho athatha izingubo zaKhe, azenza izabelo 
ezine...

57

Kepha iyembe lalingenamthungo, lalukiwe lonke 
kusukela phezulu.

58

Akhuluma odwa, athi...!
“Asingalidabuli, kodwa asilenzele inkatho yokuthi 
liyakuba ngelikabani...!
Johane 19:23, 24

59

AMAZWI AKHE ESIPHAMBANWENI

60

(IHubo 22:1)!
Nkulunkulu waMi, Nkulunkulu waMi, ungishiyeleni 
na?  IHubo 22:1.  Qhathanisa lendimana yeTestamente 
Elidala noMathewu 27:46:

61

(IHubo 27:46)!
Nkulunkulu waMi, Nkulunkulu waMi, ungishiyeleni 
na?!
UJesu wakhuluma lamazwi masinya-nje ngaphambi 
kokufa kwaKhe ngehora lesishiyagalolunye.

62

Eziningi iziprofetho zazingaphezu kobuntu bukaJesu.

63

Wayengeke akwazi ukwenza isinqumo ngendawo 
ayezozalelwa kuyona,

64

indlela yokuzalwa kwaKhe,

65

ukukhashelwa kwaKhe,

66

noma izigameko ezizungeze ukufa kwaKhe.

67

UJesu wayeyilowo ayethi unguye ngempela - uMesiya.!
Elenga esiphambanweni, enemivimbo, ezandleni 
nasezinyaweni kukhona izipikili, ethwele umqhele 
wameva, ehlekwa ejivazwa,

68

Wayenakho ukubiza izingelosi eziyizinkulungwane 
eziyishumi ukuba zibhubhise umhlaba, zimkhulule.!
Wayengeke azisindise Yena abuye asindise nathi!

69

Uke uzibuze ukuthi ngabe ukhona yini okunakile 
ngempela?!
UJESU UYANAKA!!
Wakutshengisa lokho kudala egqumeni elingaphandle 
kwaseJerusalema!!
Uthando olungako!!
Luhlaba izinhliziyo zethu eziziqhenyayo.!
Wayenakho ukubiza izinkulungwane zezingelosi, 
kodwa makabongwe uNkulunkulu ngoba 
akakwenzanga lokho!!
Esikhundleni salokho, wafela wena nami!

70

Okuyiwona mbuzo obalulekile nanku:  Ungubani uJesu 
Kuwena Na?

71

UJesu weza emhlabeni wethu ukuzophila impilo 
ephelele athathe indawo yethu yesono.!
Futhi wayezokufa ukufa okwakufanele thina, ukuze 
siphile ngokunaphakade!!
IBhayibheli lisitshela okulandelayo ngomhlatshelo 
waKhe:

72

(4 slides:  Isaya 53:3 - 7)!
Yayideleliwe, yashiywa ngabantu, umuntu wobuhlungu 
owazi ukugula...

73

Yebo, yalinyazwa ngenxa yeziphambeko zethu, 
yachotshozwa ngobubi bethu;!
nangemivimbo yayo siphilisiwe thina.

74

Thina sonke sidukile njengezimvu...

75

Yacindezelwa...nokho ayivulanga umlomo wayo;   
njengewundlu eliyiswa ekuhlatshweni.!
Isaya 53:3 - 7

76

Lapha sithola ukuthi uJesu ubizwa ngeWundlu.!
Ubizwa ngeWundlu izikhathi eziningi eBhayibhelini.

77

(ISambulo 13:8)!
ISambulo 13:8 sikhuluma ngeNcwadi Yokuphila 
yeWundlu elahlatshwa selokhu kwasekelwa umhlaba.

78

(2 slides:  ISambulo 5:8, 12)!
...Namalunga angamashumi amabili nane awa phansi 
phambi kweWundlu...

79

zithi:  Lifanele iWundlu elahlatshwayo.!
ISambulo 5:8, 12!
UJesu iWundlu wasisindisa sonke ekufeni kwaphakade, 
wasinika ukuphila kwaphakade.

80

(2 slides:  KwabaseRoma 6:23)!
Ngokuba inkokhelo yesono ingukufa,

81

kepha isipho somusa sikaNkulunkulu singukuphila 
okuphakade kuKristu Jesu iNkosi yethu.!
Kwabase Roma 6:23

82

UAdamu noEva bona, kwaba ukwehlukana kwabo 
noNkulunkulu.!
UNkulunkulu kwadingeka ebaxoshile ensimini yase 
Edeni, futhi abaphindanga bakwazi ukudla izithelo 
zomuthi wokuphila.!
Lokho kwakusho ukuthi impilo yabo yayizoncipha 
kuze kufike lapho befa khona.

83

(2 slides:  Genesise 3:24)!
Wamxosha u Adamu, wabeka ngasempumalanga 
kwensimu yase Edeni amakherubi,

84

kanye nenkemba yelangabi ephenduphendukayo, 
ilinde indlela eya emthini wokuphila.!
Genesise 3:24

85

UNkulunkulu wabatshela ngecebo laKhe 
lokubasindisa.

86

(2 slides: Genesise 3:15)!
Ngizakubeka ubutha phakathi kwakho nowesifazane, 
naphakathi kwenzalo yakho [abalandeli bakaSathane] 
nenzalo yakhe [abalandeli bakaKristu].

87

Yona [uJesu] iyakuchoboza ikhanda lakho [lika 
Sathane], wena [Sathane] uyakulimaza isithende sayo 
[sikaJesu].!
Genesise 3:15

88

Kusho ukuthini ukuchoboza na?

89

Olimini lwesiHeberu leligama lisho ukuhlifiza.!
Ukuhlifiza ikhanda kungaphezu kokufihliza isithende.!
UKristu wayezokuba umnqobi phezu kukaSathane.!
UNkulunkulu wenza okunye futhi ukukhumbuza 
abantu ngecebo laKhe lokubabuyisela kuYena.

90

Waqamba inkonzo yemihlatshelo.!
Kwakuzodingeka babonakalise ukukholwa kwabo kulo 
iWundlu likaNkulunkulu (uJesu) owayezokufa 
ngelinye ilanga ukuze bathole ukuphila okuphakade.

91

IBhayibheli alisitsheli ngqo, ukuthi yaqala nini 
lenkonzo yemihlatshelo.!
U Adamu noEva babehamba-ze, uNkulunkulu 
wabenzela izambatho ngezikhumba.  Esahlukweni 
esilandelayo uKayini no Abela baletha imihlatshelo.

92

(2 slides:  Genesise 4:4, 5)!
Naye u Abela waletha umnikelo kuwo amazibulo 
ezimvu zakhe ezinonileyo,

93

UJehova wanaka u Abela nomnikelo wakhe.!
Genesise 4:4

94

UNkulunkulu akamnakanga uKayini nomnikelo 
wakhe.  Wathukuthela kakhulu uKayini.  Genesise 4:5!
U Abela waletha iwundlu elalimele iWundlu lika 
Nkulunkulu, kodwa uKayini waletha izithelo 
zomhlaba.!
Umnikelo kaKayini awubonisanga ukukholwa kulo 
iWundlu likaNkulunkulu elahlatshwayo.

95

(AmaHeberu 9:22)!
......Ngaphandle kokuchitha igazi akukho 
ukuthethelelwa.  AmaHeberu 9:22

96

Mhla uNkulunkulu wayekhipha abakwaIsrayeli 
eGibhithe, wabafundisa izifundo eziningi ngezinkonzo 
zethempeli ayekade eyale uMose ukuthi alakhe.!
Ithempeli noma ithabanekeli, laliwumfanekiso walelo 
langempela elisezulwini.

97

Enye yalezinkonzo kwaku yiPhasika.

98

Ngosuku lweshumi-nane enyangeni yokuqala, abantu 
babeyalwe ukubai bahlabe iwundlu, babhece igazi lalo 
ezinsikeni zeminyango yabo.!
Kwakuluphawu lokuthi bangaphansi kwegazi 
leWundlu.

99

Ngalobo busuku ingelosi ebhubhisayo yedlula phezu 
kwamakhaya ayekade ebhecwe ngegazi.  Kulawo 
makhaya akulimalanga muntu.

100

IPhasika lalizobakhumbuza ukuthi yigazi leWundlu 
kuphela elingasisindisa ekubhujisweni.!
Izilwane ezazinikelwa zazingenamandla okugeza 
isono.!
Kodwa ukukholwa kwabantu kulowo mhlatshelo 
kaNkulunkulu kwakuzoba sindisa esonweni.

101

(AmaHeberu 9:26)!
...kodwa kalokhu ubonakalisiwe kanye ekupheleni 
kwezikhathi ukuba asuse izono ngokuzinikela 
kwaKhe.!
AmaHeberu 9:26

102

(AmaHeberu 10:4)!
Ngokuba akunakwenzeka ukuba igazi lezinkunzi 
nelezimbuzi lisuse izono.!
AmaHeberu 10:4

103

UJohane uMbhabhadisi wamemezela ngoMesiya, 
wakhomba kuJesu wathi:

104

(Johane 1:29)!
...Bheka, iWundlu likaNkulunkulu elisusa izono zezwe!  
Johane 1:29

105

Izinkonzo zemihlatshelo zazikhomba kuMesiya - 
iWundlu likaNkulunkulu.!
Igazi lewundlu ngalinye elachitheka ngezikhathi 
zeTestamente eliDala lalimele igazi likaJesu 
elachithekela thina.

106

UJesu uMsindisi womhlaba.!
UJesu uyaxolela.!
UJesu usikhulula kunembeza onecala.!
UJesu usifundisa indlela yokuphila.!
Impilo kaJesu iyisibonelo sethu.!
UJesu usinika amandla.!
UJesu usiguqula kusukela ngaphakathi.!
UJesu usinika ukuphila okusha.

107

Komunye umzamo ka Sir Ernest Shackleton wokuwela 
uLwandlekazi iAntarctic ngo 1914, umkhumbi wakhe, 
iEndurance, washayiseka emadwaleni eqhwa.  
Amatilosi antanta lapho izinsuku ezithile ngaphambi 
kokuba afike esiqhingini iElephant Island.!
UShackleton wayalela amatilosi ukuba agobe 
amadlangala khona lapho ukuze balondoloze imiphako 
yabo kuze kudlule ubusika.!
Kodwa wabona ukuthi alufiki usizo lokubatakula.!
Akukho muntu awayenolwazi ngokuthi baphi.  
Kwakungekho ukuxhumana nomhlaba behlukaniswe  
yilolulwandle oseluphenduke iqhwa.  Kwakukhona 
ithemba elilodwa-nje ababengase basinde ngalo:  
omunye wabo kwakuzodingeka anqamule ulwandle 
ayofuna usizo.!
UShackleton waqala ukulungisa isikebhe ukuze 
ayofuna usizo.  Kulabo abazinikela, wakhetha 
abayisithupha.  Kwakuzodingeka banqamule 
amamayela angu 800 olwandle oluyingozi ukuze 
bafinyelele ogwini lapho abase Norway babehlinzela 
khona imikhomo, ogwini oluyiqhwa lwase South 
Georgia.

Kwabonakala sengathi ukudlala ngesikhathi ukuzama 
ukunqamula lololwandle ngesikebhe esivulekile, 
ngesikhathi seziphepho.  Kodwa uShackleton 
nababenaye bahamba.!
Izinsuku eziningi babekhosele ngaphansi kompheme 
kaseyili,  bethandaza ukuthi umoya ungadabuli useyili 
wabo.!
Babekezelela amakhaza ashubisa umkantsha, 
izikhwama zabo zokulala seziphenduke uqhotho 
ngenxa yeqhwa, emihlane yabo kugeleza amanzi 
ayiqhwa, belambile, bomile.!
Sekuphele izinsuku eziyishumi nane besukile, lapho 
iningi labo selicishe lafa amakhaza nokomela amanzi, 
balubona ugu lwase South Georgia!  !
UShackleton wayesephumelele;  kungekudala 
kwakuzophuma umkhumbi ukuyotakula labo 
ababesele esiqhingini.!
Mhla uNkulunkulu ebuka inkinga yethu, ebona ukuthi 
sifana nabantu abasele bodwa esiqhingini esizungezwe 
ulwandle lwesono, wazinikela Yena, wangena 
kulololwandle.  Wazithabathela kuYena ububi 
nobubanzi besono esigcwele ebantwini.

109

Akekho ofana noJesu kuwo wonke amazulu.!
UYena yedwa ongasisindisa.  UYena yedwa ongasusa 
icala lethu, aguqule izimpilo zethu.  UYena yedwa 
ongasipha ukuphila okuphakade.!
Ungethande yini ukuphakamisa isandla sakho khona 
manje uthi:  Yebo, Jesu, ngiyakwamukela namuhla 
njengoMsindisi wami.  Yebo, Nkosi, ngiyakholwa 
ukuthi wangifela.  Yebo, Nkosi, nginikela impilo yami 
kuWena.!
Phakamisa isandla-nje, ngesikhathi ngikukhulekela.


